
				এই পাতাটির মুদ্রণ সংশোধন করা প্রয়োজন। 
\9 প্ৰাচীন ভারত
হইল। বলা বাহুল্য পারসীক সম্রাটগণের অতুল ঐশ্বৰ্য্য অপেক্ষাও এই শেষোক্ত দ্রব্যসমূহ আলেকজান্দার ও তাহার সৈন্যগণের অধিকতর প্রীতি উৎপাদনা করিয়াছিল।
সুসা হইতে অ্যালেকজান্দাব পারসীকদিগের প্রাচীন রাজধানী পাসিপোলিসে গমন করিলেন। পথিমধ্যে তিনি ওক্সিয়ানগণের পাৰ্ব্বত্য প্রদেশ অতিক্রম করিলেন । এই সকল দুৰ্দ্ধৰ্ষ পৰ্ব্বতীয়গণ নামে মাত্র পারসীকগণের অধীন ছিল ; পারসীক-সমাট যখন ইহাদের দেশের মধ্যদিয়া গমনাগমন করিতেন, তখন ইহারা তঁহার নিকট হইতেও কর গ্রহণে বিরত হইত না । আলেকজান্দারের নিকট হইতেও কর গ্রহণে অভিলাষী হইয়া ইহারা পাৰ্ব্বত্যপথ অবরোধ করিয়া অপেক্ষা করিতেছিল। আলেকজান্দার ইহাদিগকে পরাভূত করিয়া ইহাদের গ্রামসমূহ লুণ্ঠন করিলে ইহারা বশ্যতা স্বীকার করিল। তৎপরে তিনি সিরাজের পঞ্চাশ মাইল দূরে অবস্থিত “পারসীক গেটের” অভ্যন্তর দিয়া অগ্রসর হইবার চেষ্টা করিলে শাসনকৰ্ত্তা আরওবাজানেজ চল্লিশ সহস্র সৈন্যসহ পাৰ্ব্বত্যপথ অবরোধ করিলেন ; কিন্তু বিজয়ী বীরের গতিরোধে সমর্থ হইলেন না। পার্সিপোলিস পৌছান পৰ্য্যন্ত তিনি আর কোন বাধা প্ৰাপ্ত হন নাই। এস্থানেও কেহ তাহার সহিত যুদ্ধে প্ৰবৃত্ত হইল না। তিনি যে কেবল তাহাব সৈন্যগণকে এই সুন্দর ও সুপ্ৰাচীন নগর ধ্বংশে আদেশ প্ৰদান করিলেন, তাহা নহে তিনি স্বয়ং স্বহস্তে মন্দোন্মত্তাবস্থায় রাজপ্রাসাদে ( ২৯ ) অগ্নিসংযোগ

	        এই পাতাটি অন্য কোনো ভাষায় উপলব্ধ নয়।

